
KANTONALNOM SUDU U NOVOM TRAVNIKU 
 
 
Na temelju odredbe članka 45 st. 2 točka i)  i članka 24l st. l Zakona o kaznenom 
postupku Federacije Bosne i Hercegovine, podižem 
 

O P T U Ž N I C U 
 
 

Potvrđena dana dana 26.01.2026. godine 
 

Protiv:  
ENED VRBAN,  
 
Nalazio se u pritvoru po Rješenju Kantonalnog sudu u Novom Travniku  u trajanju od 
mjesec  
Nalazio se u pritvoru po Rješenju Kantonalnog sudu u Novom Travniku  u trajanju od 
dva mjeseca  

 
Što je: 
Dana 13.06.2025. godine u vremenu oko 22,30 sati došao u baštu ugostiteljskog 
objekta Grand Kanarija koji se nalazi u ulici Sultan Ahmeda u Bugojnu, općina Bugojno 
noseći u ruci sjekiru dužine držalice 70 cm i oštrice 13 cm gdje je znao da sjedi oštećeni 
B. K., te u namjeri da istog liši života, prišao oštećenom s leđa dok je isti sjedio na stolici 
za stolom sa više osoba i to A. K., Z. H., M.Č., Đ. Č. i  iz neposredne blizine jako 
zamahnuo predmetnom sjekirom u predjelu glave oštećenog i istog jako udario tupim 
dijelom sjekire u predjelu gornjeg dijela glave, svjestan da udarajući oštećenog takvom 
snagom sa predmetnom sjekirom i to u predjelu glave tačnije u predjelu potiljka može 
istog usmrtiti što je i htio, nakon čega je ponovno zamahnuo sjekirom i udario oštečenog 
u predjelu desne plečke uslijed čega je oštećeni od siline udarca ustao i počeo teturati 
kojom prilikom mu je nanio lake tjelesne povrede u vidu krivnog podliva donjeg dijela 
uške, njene resice, iza iste i parotideomaseteričnog predjela u nivou doušne žlijezde -
glavni parotis i korijena donjevilične kosti, diskretni krvni podliv kože sa nakoso ka gore i 
upolje postavljenom ogrebotinom kože desnog lopatičnog predjela leđa dužine oko  
7cm, te u trenutku dok je oštećeni B.K. zateturao prema stolu u cilju zaštite istog prišao 

mu je oštećeni M. Č.i uz pomoć pletene pvc stolice pokušao da spriječi dalji napad sa 
predmetnom sjekirom Eneda Vrban prema oštećenom B. K. kad je E. V. u namjeri da 
istog lako tjelesno povrijedi svjestan da predmetnom sjekirom može lako tjelesno 
ozljediti oštećenog što je i htio zamahnuo sjekirom prema tijelu oštećenog M.Č. i nanio 
mu laku tjelesnu ozljedu u vidu manjeg krvnog podliva kože sa ogrebotinom vanjske 
strane donje polovice lijeve nadlaktice, te nakon povređivanja istom uputio ozbiljnu 
prijetnju da će napasti na život ili tijelo oštećenog upučujući mu prijetnju da ga prati 10 
dana i da će ga izbosti, svjestan da na taj način mu upućuje i ozbiljne prijetnje po život i 
tijelo oštećenog što je i htio, a koje prijetnje su kod oštećenog M.Č. izazvale 
uznemirenje i strah za život i tijelo, 
 
dakle, pokušao drugog usmrtiti, drugog lako tjelesno ozljedio i ugrozio sigurnost neke 
osobe ozbiljnom prijetnjom da će napasti na život ili tijelo te osobe i na taj način 
izazavao uznemirenje građana 
 
Čime je počinio  kazneno djelo: Ubistvo iz članka 166. stavak 1.  u vezi sa 
člankom 28. KZ FBIH u odnosu na oštećenog B. K., kazneno djelo Laka tjelesna 
ozljeda iz članka 173. st.1 KZ FBIH i kazneno djelo Ugrožavanje sigurnosti iz 
članka 183. st.1 KZ FBIH u odnosu na oštećenog M. Č., a sve u vezi sa člankom 
54. KZ FBIH.  
  
 
 
                                                                                        Kantonalna tužiteljica 
 
Poštovani predstavnici medija, molimo Vas da prilikom prenošenja vijesti imate u 
vidu da osobe, na koje se odnose vijesti i informacije iz Kantonalnog tužilaštva 
Travnik, imaju status osumnjičenih ili optuženih osoba. Podsjećamo na načelo 
presumpcije nevinosti koje definiše da se niko ne može smatrati krivim dok mu se 
krivica ne dokaže pravosnažnom presudom. 
 
 
 
 
 
 
 
 
 
 
 
 
 
 
 
 


